А Ж Р И М

2021 йил сентябрь ойининг 20-куни, жиноят ишлари бўйича Тошкент шаҳар Сирғали туман суди, ўз биносида, очиқ суд мажлисида, раислик қилувчи: суд раиси Б.Алимов, судья ёрдамчиси Ф.Бўриевни котиблигида, тарафлардан Сирғали туман прокурорининг катта ёрдамчиси Б.Акромов, Сирғали туман ИИО Пробация хизмати бошлиғи У.Хожикулов, маҳкум К.Тохировнинг иштирокида, Сирғали туман ИИО ФМБ бошлиғининг Ўзбекистон Республикаси ЖКнинг 73-моддаси тартибида маҳкум Тохиров Карим Салимжоновични ахлоқ тузатиш ишлари жазосини ўташдан муддатидан илгари шартли озод қилиш ҳақидаги тақдимномасини кўриб чиқиб, қуйидагиларни

А Н И Қ Л А Д И :

Тохиров Карим Салимжонович (Toxirov Karim Salimjonovich), 1979 йил 8 апрель куни Тошкент вилоятида туғилган, миллати ўзбек, Ўзбекистон фуқароси, маълумоти ўрта, оилали, тўрт нафар фарзандлари бор, муқаддам судланган, “Анжела супер бизнес” МЧЖда ишчи бўлиб ишловчи, Тошкент шаҳар, Сирғали тумани, Наврўз 1-тор кўчаси, 1-уйда яшайди.
Ушбу жиноят иши юзасидан жиноят ишлари бўйича Тошкент шаҳар Сирғали туман судининг 2020 йил 25 май кунидаги ҳукмига кўра, Ўзбекистон Республикаси ЖКнинг 25,168-моддаси 4-қисми “а” банди билан ЖКнинг 
57-моддаси қўлланиб, 2 йил 6 ой муддатга ахлоқ тузатиш ишлари жазоси тайинланган.
Маҳкум К.Тохиров Сирғали туман ИИО Пробация хизматида 2020 йил 
8 июнь куни ҳисобга олиниб, унга ахлоқ тузатиш ишлари жазо турини ўташ тартиб-қоидалари тушунтирилиб, жазо муддатини ўташ учун маҳкум 2020 йил 9 июндан йўлланма асосида “Анжела супер бизнес” МЧЖга ишга жойлаштирилган.
Тақдимномада Ўзбекистон Республикаси ЖКнинг 73-моддасига асосан маҳкум К.Тохиров тайинланган 2 йил 6 ой ахлоқ тузатиш ишлари жазосидан, ўталмай қолган 1 йил 3 ой ахлоқ тузатиш ишлари жазосини ўташдан муддатидан илгари шартли озод қилиш сўралган.
Суд, тақдимномани маҳкум К.Тохировга оид йиғма жилд ҳужжатлари билан биргаликда ўрганиб чиқиб, прокурор катта ёрдамчиси Б.Акромовнинг ва туман ИИО Пробация хизмати бошлиғи У.Хожикуловни тақдимномани қаноатлантиришни сўраб берган фикрларини, маҳкум К.Тохиров ўзига нисбатан жазони ўташдан муддатидан илгари шартли равишда озод қилиш ҳақидаги тақдимномани қаноатлантиришни сўраб берган фикрини тинглаб, қуйидагиларга кўра, тақдимномани қаноатлантиришни лозим деб ҳисоблайди.
[bookmark: 287008][bookmark: 287010]Ўзбекистон Республикаси ЖКнинг 73-моддаси 3-қисми “б” бандига биноан, жазони ўташдан муддатидан илгари шартли равишда озод қилиш маҳкум оғир жинояти учун, суд тайинлаган жазо муддатининг камида ярмини ҳақиқатда ўтаб бўлганидан кейин қўлланилиши мумкин.
Иш ҳужжатларига кўра, маҳкум К.Тохиров ўталмаган ахлоқ тузатиш ишлари жазо муддати 1 йил 3 ойни ташкил этади.
Суд, юқоридагиларга асосан, маҳкум К.Тохиров ҳозирги кунда ахлоқ тузатиш ишлари жазосини ярмини ўтаганлигини инобатга олиб, Ўзбекистон Республикаси ЖКнинг 73-моддасига асосан уни ўталмай қолган ахлоқ тузатиш ишлари жазосини ўташдан муддатидан илгари шартли озод қилишни лозим топади.
Шунингдек, суд маҳкум К.Тохировга жазони ўташдан муддатидан илгари шартли равишда озод қилиниб, жазонинг ўталмаган қисми мобайнида қасддан янги жиноят содир этган шахсга нисбатан суд ушбу Кодекснинг 
60-моддасида назарда тутилган қоидаларга мувофиқ жазо тайинлаши мумкинлигини тушунтиришни лозим топади. 
Ўзбекистон Республикаси ЖКнинг 73-моддасига ва ЖПКнинг 423, 536, 541, 542-моддаларига риоя этиб, суд

А Ж Р И М       Қ И Л А Д И :

Сирғали тумани ИИО ФМБ бошлиғининг тақдимномаси қаноатлантирилсин.
Ўзбекистон Республикаси ЖКнинг 73-моддаси 3-қисми “б” бандига асосан маҳкум Тохиров Карим Салимжонович (Toxirov Karim Salimjonovich)га нисбатан жиноят ишлари бўйича Тошкент шаҳар Сирғали туман судининг 2020 йил 25 майдаги ҳукми билан тайинланган жазонинг ўталмаган 1 йил 3 ой ахлоқ тузатиш ишлари жазосини ўташдан муддатидан илгари шартли равишда озод қилинсин.
	Ўзбекистон Республикаси ЖКнинг 73-моддаси 5-қисмига кўра, маҳкум Тохиров Карим Салимжонович жазони ўташдан муддатидан илгари шартли равишда озод қилиниб, жазонинг ўталмаган қисми мобайнида қасддан янги жиноят содир этганда, унга нисбатан суд Ўзбекистон Республикаси ЖКнинг 
60-моддасида назарда тутилган қоидаларга мувофиқ жазо тайинланиши тушунтирилсин.
	Ажрим нусхаси ижросини таъминлаш учун Сирғали туман 
ИИО ФМБга, маълумот учун жиноят ишлари бўйича Тошкент шаҳар Сирғали туман судига, маҳкум Тохиров Карим Салимжоновичга ва Ўзбекистон Республикаси ИИВ тезкор маълумотлар бошқармасига юборилсин.
	Ажримдан норози томон йигирма сутка ичида Тошкент шаҳар судига хусусий шикоят ва протест келтириши мумкин.

	Раислик қилувчи:					(имзо)	имзо)	Б.Алимов

2021 йил сентябрь ойининг 20-куни, жиноят ишлари бўйича Тошкент шаҳар Сирғали туман суди, ўз биносида, очиқ суд мажлисида, раислик қилувчи: суд раиси Б.Алимов, судья ёрдамчиси Ф.Бўриевни котиблигида, тарафлардан Сирғали туман прокурорининг катта ёрдамчиси Б.Акромов, Сирғали туман ИИО Пробация хизмати бошлиғи У.Хожикулов, маҳкум К.Тохировнинг иштирокида, Сирғали туман ИИО ФМБ бошлиғининг Ўзбекистон Республикаси ЖКнинг 
73-моддаси тартибида маҳкум Тохиров Карим Салимжоновични ахлоқ тузатиш ишлари жазосини ўташдан муддатидан илгари шартли озод қилиш ҳақидаги тақдимномасини кўриб чиқади. 
Раислик қилувчи суд мажлисини очиб, кўриладиган ишни эълон қилди.
Суд мажлиси котиби прокурор катта ёрдамчиси Б.Акромов, Сирғали туман ИИО Пробация хизмати бошлиғи У.Хожикулов ва маҳкум К.Тохиров келганлигини маълум қилди.
Раислик қилувчи суд таркибини ва тарафларни эълон қилиб, рад қилиш ҳуқуқларини тушунтирди.
Суд таркибига рад қилишлар бўлмади.
Раислик қилувчи маҳкум К.Тохиров шахсини аниқлади. 
Тохиров Карим Салимжонович (Toxirov Karim Salimjonovich), 1979 йил 8 апрель куни Тошкент вилоятида туғилган, миллати ўзбек, Ўзбекистон фуқароси, маълумоти ўрта, оилали, тўрт нафар фарзандлари бор, муқаддам судланмаган, “Анжела супер бизнес” МЧЖда ишчи бўлиб ишловчи, Тошкент шаҳар, Сирғали тумани, Наврўз 1-тор кўчаси, 1-уйда яшайди.
Шахси юзасидан бошқа саволлар бўлмади.
Раислик қилувчи маҳкум К.Тохировга Ўзбекистон Республикаси ЖПКнинг 46-моддасида кўрсатилган ҳуқуқ ва мажбуриятларини тушунтирди.
Раислик қилувчи саволига – маҳкум К.Тохиров:
- Ҳуқуқ мажбуриятларим тушунарли, ҳимоячи хизматига муҳтож эмасман.
Раислик қилувчи тақдимномани ўқиб эшиттирди ва тақдимнома юзасидан тарафлар фикрини сўради.  
Пробация хизмати бошлиғи У.Хожикуловни фикри.
Маҳкум Тохиров Карим Салимжонович Сирғали туман ИИО ФМБ жазоларни ижро этиш бўлинмаси ҳисобига олинган ва жазони ўташ тартиб қоидалари тушунтирилган, жазони ўташ даврида жазо ўташ тартиб ва қоидаларига риоя қилмоқда, ахлоқ тузатиш ишлари жазоси муддатининг ярмидан кўпини ўтаб бўлганлигини инобатга олиб, тақдимномани қаноатлантиришингизни сўрайман.
Прокурор Б.Акромов: Ҳурматли суд! мазкур тақдимномани қаноатлантириб, Тохиров Карим Салимжоновичга нисбатан тайинланган ахлоқ тузатиш ишлари жазосининг ўталмаган қисмини ўташдан Ўзбекистон Республикаси ЖКнинг 73-моддаси талабларига мувофиқ шартли озод этишингизни сўрайман.
Маҳкум К.Тохиров: - Ҳурматли суд! Мен жазони ўташ даврида жазо ўташ тартиб ва қоидаларига риоя қилдим. Тайинланган ахлоқ тузатиш ишлари жазосининг ярмидан кўпини ўтаб бўлдим. Тақдимномани қаноатлантиришингизни сўрайман.
Раислик қилувчи тарафлар фикрини тинглаб, иш материалларини тафтиш қилиб алоҳида хонага кириб кетди.
Раислик қилувчи алоҳида хонага кириб чиқиб, суд ажримини эълон қилди ҳамда Ўзбекистон Республикаси ЖКнинг 73-моддаси 5-қисми талабларини тушунтирди.  
Суд мажлиси ёпиқ деб эълон қилинди.


Раислик қилувчи:						


Суд мажлиси котиби:						

	Тошкент шаҳар Сирғали туман ИИО ФМБ бошлиғига

Ўзбекистон Республикаси ИИВ тезкор маълумотлар бошқармасига




Жиноят ишлари бўйича Тошкент шаҳар Сирғали туман суди, Сизга жиноят ишлари бўйича Тошкент шаҳар Чилонзор туман судининг 2021 йил 25 январдаги ҳукмига кўра, Ўзбекистон Республикаси ЖКнинг 
168-моддаси 3-қисми “б” банди билан судланган Илёсов Бекзод 
Дилшод ўғлига оид иш юзасидан маҳкумни Ўзбекистон Республикаси ЖКнинг 73-моддасига асосан тайинланган жазодан муддатидан илгари озод қилиш ҳақидаги 2021 йил 25 январдаги ажрим нусхасини ижро қилиш ва маълумот учун юбормоқда.

Илова: ажрим бир нусхада.
Изоҳ: 1-манзилга ижросини таъминлаш учун 
2,3-манзилларга маълумот учун


Жиноят ишлари бўйича 
Сирғали туман суди раиси: 						Б.Алимов

